
				Halaman ini tervalidasi



TAO TEH KING.








dioendjoek djoega bagimana sifatnja Toehan orang bisa kenalin dengen fahamken pada natuur dan kahidoepannja sasoeatoe machloek dan manoesia. Inilah jang dibilang „mengenalin jang besar dari jang ketjil.“ Dengen moelai mengatoer kaberesan batin sendiri, orang poen bisa taoe tjara bagimana moesti berlakoe dengen bener dalem soeal mengoeroes roemah tangga, pergaoelan hidoep, dan djoega membèrèsken doenia.

Poko dasar paling oetama boeat berlakoe pantes dalem segala hal, adalah kasih mendjalar pri katjinta'an pada segala apa jang ada zonder memilih antara djahat dan baek, atawa indah dan boesoek, kerna Tao melipoeti samoea benda dan machloek di ini alam zonder adaken katjoealian. Maka „membales kadjahatan dengen kabaekan“ ada perloe didjalanken oleh saorang jang hidoep menoeroet Tao, jang pandang segala apa saroepa sadja, dan tjoemah dengen menjinta dan berlakoe baek jang tida mengenal perbeda'an, baroelah bisa didapet itoe persatoean dengen Tao jang mendatengken kasampoerna'an. (A jat 1-3).


Ada banjak orang jang biasa membilang, „memang ini doenia ada tempat siksa'an“, atawa „kasoesahan di doenia tida ada abisnja.“ Menoeroet Lao Tze, itoe siksa'an atawa kasoekeran sabenernja orang tida oesah alamken, kalce sadja ia soedah fahamken betoel-betoel segala sebab dan lantarannja. Itoe kasoekeran dan kasedihan soedah moentjoel lantaran orang tida bisa atoer pendjaga'an terlebih doeloe, hanja pandang segala apa dari fihak gampangnja sadja. Tida nanti ada orang bisa ditoedoeh soedah moengkir djandji kapan ia tida terlaloe gampang menjataken „setoedjoe“. Maka dengen memandang besar pada apa jang ketjil, tida berlakoe sembarangan

